
Annotatsiya. Adgezinlar (CFAI, CFAII, K88, K99) E. coli ni ingichka ichak enterotsitlari 

yuzasidagi retseptorlarga  biriktiruvchi omillaridir. Adgezinlarning barchasi fimbriya yoki 

fimbriyaga o‘xshash tuzilmalardan iborat bo‘lib, ular orqali bog‘lanish sodir bo‘ladi. Fimbrial 

adgezinlar patogenlik omillaridan biri bo‘lib mikroorganizmlarni epiteliy yuzasiga biriktirish va 

kolonizatsiyalanishi evaziga, yuqumli jarayonni boshlab beruvchi rolini o‘ynaydi. Shu sababli 

bolalarda deariya belgilari bilan kechayotgan ichakning o‘tkir yuqumli bakterial kasalliklarida 

ajralgan esherixiyalarning adgezivlik xususiyatlarni o‘rganish muhimdir. 

Kalit so‘zlar: Escherichia,  E. coli, esherixiya, adgeziya, yopishqoqlik, CFAI, CFAII, K88, 

K99 antigenlar, gemolitik, gemagglyutinatsiya, eritrotsit. 

 

Mavzuning dolzarbligi. Ayni paytda dunyoning barcha mamlakatlarida, 

xususan rivojlanayotgan va rivojlanishi past sur’atda bo‘lgan davlatlarda yashovchi 

bolalarda deariya belgilari bilan kechuvchi ichakning o‘tkir yuqumli bakterial 

kasalliklari muammoligicha qolmaoqda. Bolalarning yashashi va sog‘lom o‘sishi  

uchun optimal sharoitlar: ichimlik suvi, muvofiq ovqatlanish, yashash va ta’lim-

tarbiya olish kabi sharoitlarini zarur va sifatli darajada ta’minlay olmaslik bilan 

bog‘liq tez-tez yuzaga keladigan stressli vaziyatlar bolalar tanasining immuno – 

biologik qarshiligini sezilarli darajada pasaytiradi, turli kasalliklar, shu jumladan 

esherixioz kasalligi rivojlanishi uchun ham sharoit yaratadi. 

Ko‘pgina tadqiqotchilar esherixiozli deariya kasalliklarining patogenezi, 

immuniteti, diagnostikasi va profilaktikasini o‘rganishmoqda. Biroq, ushbu 

infeksiyani davolash va oldini olish uchun tavsiya etilgan ko‘plab vositalarga 

qaramay, zamonaviy sharoitda kolibakterioz muammosi dolzarbligicha qolmoqda. 

Esherixiyalarning odamlar, hayvonlar va qushlar organizmida doimo bo‘lishi, 

ularni atrof muhitga – suv, to‘proq, oziq mahsulotlari va boshqa jihozlarga ajralishi 

natijasida o‘zaro almashinib turishi bu bakteriyalarni ishonchli nazorat qilish 

imkonini kamaytiradi. Esherixiyalar tashqi muhit ob’ektlarida uzoq vaqt saqlana 

olishi, tibbiyotda, chorvachilik va parrandachilikda ishlatilayotgan antibiotiklarga 

oson moslasha olishii oqibatida bu vositalarga nisbatan polirezistentlik rivojlanishi 

bilan javob qaytarmoqda. Esherixioz nafaqat monoinfeksiya sifatida, balki boshqa 

infeksiyalar bilan assotsiatsiya shaklida ham: boshqa bakterialar, viruslar, sodda 

hayvonlar va zamburug‘lar bilan birgalikda ham tez-tez qayd etiladi. Bu holat 

kasallangan bolalarning immun holatini sezilarli darajada pasayishiga natijada 

virusli va bakterial kasalliklarga qarshi rejali emlash vaqtiga va samaradorligiga 

salbiy ta’sir ko‘rsatadi. Esherixiozning maxsus oldini olish uchun ishonchli, 

samarali emlama (vaksina)lar hali mavjud emas. Bu qo‘zg‘atuvchilarning patogen 

serovarlarining turlicha antigenlikka ega bo‘lishi,  o‘zaro kesishgan va turg‘un 

bo‘lmagan immunitet hosil qilmasligi kabi holatlar bilan izohlanadi. 

So‘nggi yillarda esherixiozning oldini olish uchun sirt (yuzasidagi) antigen 

komplekslarini o‘z ichiga olgan yangi avlod vaksinalari yaratildi. Ye. coli ning 

adgezivlik antigenlaridan foydalangan holda tijorat vaksinalarini yaratish 

imkoniyati taklif qilingan. Fimbrialarning ayrim turlarini o‘z ichiga olgan bu 

vaksina preparatlari enterotoksigen Ye. coli dan himoya qilishi mumkinligi haqida 

dalillar mavjud. Vaksinalar tarkibiga adgezinlarning kiritilishi ularning himoya 

xususiyatlarini sezilarli darajada oshiradi. 

Biroq, bolalarda kechuvchi esherixiyali patologiyalarda adgezivlik 

xususiyatlarga ega Ye. coli ning roli yetarlicha o‘rganilmagan. E. coli ning patogen 

xususiyatlarini shakllanishda muhim rol esherixiyaning ichak epitelial 

hujayralariga birikishi (adgeziyasi)va shu bilan ularning patogen ta’sirini 

boshlanadi. Aniqlanishicha, ichak bakteriyalarining yopishuvchi xossalari 

bakteriyalarning fimbriyalarida (Fim) joylashgan maxsus antigenlar - adgezin 

antigenlari (kolonizatsiya omillari) mavjudligi bilan bog‘liq. Ammo bolalarning 

har xil yosh guruhlarida, turlicha ko‘rinishdagi esherixiozning namoyon bo‘lishi 

paytida ajratilgan qo‘zg‘atuvchilarning adgezivligi, uning virulentlik va 

immunogenlik bilan bog‘liqligi bo‘yicha juda kam ma’lumotlar mavjud. Bu esa 

kelgusida kolivaksinalarini loyihalashda shtammlarni tanlashdek muhim 

ahamiyatga ega jarayonga soya solmoqda. Shu sababli bolalarda deariya belgilari 

bilan kechayotgan ichakning o‘tkir yuqumli kasalliklarida ajralgan 

esherixiyalarning adgezivlik xususiyatlarni o‘rganish muhimdir. 

Tadqiqotning maqsadi va vazifalari.  



 
 
 
 
 

200 
 

Deariya belgilari nomoyon bo‘lgan ichakning o‘tkir yuqumli kasalliklari bilan 

kasallangan bolalardan ajratilgan esherixiyalarning adgezivlik xususiyatlarni 

o‘rganish. 

Material va uslublar. Esherixiyalarning adgezivlik xususiyatlarini o‘rganish 

ularni adgezin antigenlarini sintez qilish uchun optimal muhitda o‘stirgandan so‘ng 

o‘tkizildi. Fimbrial adgezin CFAI, CFAII, K88, K99 antigenlarni odamning II 

guruh eritrotsitlari (CFAI), qoramol eritrotsitlari (CFAII), gvineya cho‘chqachasi 

(K88) va qo‘y (K99) eritrotsitlari ishtirokidagi D-mannozga chidamli 

gemagglyutinatsiya reaksiyasi yordamida aniqlandi. 

Olingan natijalar. Bunda ichakning o‘tkir yuqumli bakterial kasalliklari 

bilan kasallangan 1 yoshdan 3 yoshgacha bo‘lgan 112 nafar bola va 86 nafar 

sog‘lom boladan ajratilgan gemolitik xususiyatli va gemolitik xususiyati 

bo‘lmagan E. coli ning sof kulturalarida adgezivlikning tarqalishini o‘rgandik. 

Kasal bolalardan  ajratilgan gemolitik 236 shtammdagi esherixiyalarning 99 

(42±3,2%) shtammida adgezivlik antigeni kuzatildi. 86 nafar sog‘lom bolalardan 

ajratilgan 172 shtammdagi E. coli kulturasining 32 shtammida gemolitik xususiyat 

aniqlandi. Gemolitik xususiyatli bu 32 shtammning faqat 5 ta (15,6±6,4%) 

shtammidagina adgezivlik antigenlari kuzatildi (1-jadval). 

1-jadval 

Ajratilgan shtammlarning gemagglyutinatsiyalovchi faolligi 

 GAR 

faolligi 

CFAI CFAII K88,  K99 

Gemolitik E. coli 1:16 1:400 1:800 1:400 1:400 

agemolitik E. coli 1:16 1:200 1:200 1:200 1:400 

 

Sog‘lom bolalardan ajratilgan gemolitik bo‘lmagan esherixiya shtammlari 

orasida juda kam hollarda adgezivlik antigenlari aniqlandi. 

Xulosa. Shunday qilib, ichakning o‘tkir yuqumli bakterial kasalliklari bilan 

kasallangan bolalardan ajratilgan gemolitik esherixiyalardagi adgezivlik 

antigenlarni sintezlanishi, sog‘lom bolalardan ajratilgan gemolitik bo‘lmagan 

esherixiyalarga nisbatan 5-14 (3,6 ± 1,5%) marta ortiq bo‘lishi bilan ajralib turdi. 

